
«Татарстан Республикасында җирле үзидарә турында» 
Татарстан Республикасы Законына үзгәрешләр кертү хакында


Татарстан Республикасы Дәүләт Советы тарафыннан 2025 елның 11 июнендә
кабул ителде


1 статья 

«Татарстан Республикасында җирле үзидарә турында» 2004 елның 28 июлендәге 45-ТРЗ номерлы Татарстан Республикасы Законына (Татарстан Дәүләт Советы Җыелма басмасы, 2004, № 7 (II өлеш); 2005, № 2, № 4 (I өлеш), № 6 (II өлеш), № 11; 2006, № 4, № 7 (I өлеш); 2007, № 7 (I өлеш), № 8; 2008, № 1; 2009, № 1, № 12 (I өлеш); 2010, № 7 (II өлеш), № 12 (II өлеш); 2011, № 3, № 11 (I өлеш); 2012, № 7 (I өлеш), № 11 (I өлеш); 2013, № 3, № 7, № 12 (I өлеш); 2014, № 5, № 11 (VI өлеш); 2015, № 7 (I өлеш), № 11 (I өлеш); 2016, № 3, № 5, № 6 (I өлеш), № 9 (II өлеш); Татарстан Республикасы законнар җыелмасы, 2017, № 1 (I өлеш), № 27 (I өлеш), № 55 (I өлеш), № 76 (I өлеш); 2018, № 1 (I өлеш), № 22 (I өлеш), № 54 (I өлеш), № 78 (I өлеш), № 92 (I өлеш); 2019, № 19 (I өлеш); 2020, № 1 (I өлеш), № 4 (I өлеш), № 37 (I өлеш), № 57 (I өлеш), № 77 (I өлеш); 2021, № 1 (I өлеш), № 29 (I өлеш), № 36 (I өлеш), № 57 (I өлеш), № 77 (I өлеш), № 93 (I өлеш); 2022, № 17 (I өлеш), № 24 (I өлеш); 2023, № 3 (I өлеш), № 27 (I өлеш), № 73 (I өлеш), № 81 (I өлеш), № 92 (I өлеш), № 96 (I өлеш); 2024, № 18 (I өлеш), № 47 (I өлеш), № 56 (I өлеш), № 76 (I өлеш), № 79 (I өлеш), № 93 (I өлеш); 2025, № 18 (I өлеш) түбәндәге үзгәрешләрне кертергә:

1) 22 статьяның 10 өлешен түбәндәге редакциядә бәян итәргә:
«10. Муниципаль берәмлек уставы нигезендә муниципаль берәмлекнең вәкиллекле органы эшчәнлеген оештыруны – муниципаль берәмлекнең вәкиллекле органы тарафыннан үз составыннан сайлап куела торган шул орган рәисе, әгәр әлеге Законның 24 статьясы нигезендә муниципаль берәмлек башлыгы муниципаль берәмлекнең вәкиллекле органы рәисе вәкаләтләрен башкарса, муниципаль берәмлек башлыгы гамәлгә ашыра.»;

2) 24 статьяда:
а) түбәндәге эчтәлекле 21 өлеш өстәргә:
«21. Казан шәһәре муниципаль берәмлеге башлыгы Казан шәһәре муниципаль берәмлегенең вәкиллекле органы тарафыннан Татарстан Республикасы Рәисе тәкъдим иткән кандидатлар арасыннан сайлап куела.
Казан шәһәре муниципаль берәмлеге башлыгы вазыйфасына кандидатларны Татарстан Республикасы Рәисе тарафыннан алдан карау һәм Казан шәһәре муниципаль берәмлегенең вәкиллекле органына тәкъдим итү тәртибе әлеге Законга 4 нче кушымтада билгеләнә.
Казан шәһәре муниципаль берәмлегенең вәкиллекле органы депутаты булып торучы Казан шәһәре муниципаль берәмлеге башлыгы күрсәтелгән орган рәисе вәкаләтләрен башкара.
Казан шәһәре муниципаль берәмлеге башлыгы муниципаль берәмлекнең вәкиллекле органы рәисе вәкаләтләрен һәм җирле администрация башлыгы вәкаләтләрен берьюлы башкара алмый.»;
б) 3 өлешнең беренче абзацын түбәндәге редакциядә бәян итәргә:
«3. Казан шәһәре муниципаль берәмлеге башлыгыннан тыш, муниципаль район, шәһәр округы яисә шәһәр җирлеге статусындагы һәм җирле үзидарә органнарына Татарстан Республикасы законы белән аерым дәүләт вәкаләтләре бирелгән муниципаль берәмлек башлыгы, шулай ук шәһәр җирлеге статусындагы һәм территориясе составына муниципаль районның административ үзәге булып торучы торак пункт кергән йә территориясендә Татарстан Республикасы законы нигезендә Татарстан Республикасы җәмәгать судьясының даими булу урыны булган муниципаль берәмлек башлыгы:»;
в) 31 өлешнең беренче абзацында «3 өлешендә» сүзләрен «21 һәм 3 өлешләрендә» сүзләренә алмаштырырга;

3)  түбәндәге эчтәлекле 4 нче кушымта өстәргә:
«Татарстан Республикасында җирле үзидарә турында» 
Татарстан Республикасы Законына 
4 нче кушымта

Казан шәһәре муниципаль берәмлеге башлыгы вазыйфасына кандидатларны Татарстан Республикасы Рәисе тарафыннан 
алдан карау һәм Казан шәһәре муниципаль берәмлегенең 
вәкиллекле органына тәкъдим итү 
тәртибе

1. Татарстан Республикасы Рәисенә Казан шәһәре муниципаль берәмлеге башлыгы (алга таба – муниципаль берәмлек башлыгы) вазыйфасына кандидатуралар турында тәкъдимнәрне кандидатларның федераль исемлекләре Россия Федерациясе Федераль Собраниесе Дәүләт Думасы депутатларын узган иң якын сайлауларның рәсми басылып чыккан нәтиҗәләре нигезендә депутат мандатларын бүлешүгә кертелгән сәяси партияләр, кандидатларның исемлекләре күрсәтелгән тәкъдимнәрне Татарстан Республикасы Рәисенә кертү көненә гамәлдә булган Татарстан Республикасы Дәүләт Советында депутат мандатларын бүлешүгә кертелгән сәяси партияләр, «Татарстан Республикасы муниципаль берәмлекләре Советы» ассоциациясе, Татарстан Республикасы Иҗтимагый палатасы, «Җирле үзидарәне үстерү бөтенроссия ассоциациясе» ассоциациясе кертергә хокуклы.
2. Муниципаль берәмлек башлыгы вазыйфасына кандидатуралар турында тәкъдимнәр җыю, күрсәтелгән тәкъдимнәрне кертү сроклары һәм урыны хакында мәгълүмат массакүләм мәгълүмат чараларында бастырып чыгарыла, шулай ук Татарстан Республикасы Рәисенең «Интернет» мәгълүмат-телекоммуникация челтәрендәге рәсми сайтында урнаштырыла.
3. Казан шәһәре муниципаль берәмлегенең вәкиллекле органына (алга таба – вәкиллекле орган) кандидатлар тәкъдим итү көненә Россия Федерациясе гражданнары сайлау хокукларының һәм референдумда катнашу хокукының төп гарантияләре турында законнар нигезендә пассив сайлау хокукына чикләүләр булмаган граждан муниципаль берәмлек башлыгы вазыйфасына кандидат (алга таба – кандидат) була ала.
4. Кандидат буларак күрсәтелгән зат үзенең сайлануы очрагында муниципаль берәмлек башлыгы статусына туры килми торган эшчәнлеген туктатуы йөкләмәсе белән кандидат булырга ризалык бирүе турында Татарстан Республикасы Рәисенә язмача гариза тапшыра.
Гаризада кандидатның фамилиясе, исеме, атасының исеме (булган очракта), туу датасы һәм урыны, яшәү урынының адресы, паспортының яисә граждан паспортын алмаштыручы документының сериясе, номеры һәм бирелү датасы, паспортын яисә граждан паспортын алмаштыручы документны биргән органның исеме яисә коды, салым түләүченең идентификация номеры (булган очракта), индивидуаль шәхси счетның иминият номеры, гражданлыгы, белем бирү эшчәнлеген гамәлгә ашыручы оешманы, аны тәмамлау елын, белем һәм квалификация турындагы документының реквизитларын күрсәтеп, һөнәри белем турында (булган очракта) белешмәләр, төп эш яисә хезмәт итү урыны, биләгән вазыйфасы  (төп эш яисә хезмәт итү урыны булмаган очракта – шөгыльләренең төре), сәяси партиядә торуы, кандидатның вәкиллекле орган депутаты булу-булмавы, кандидатның элек яисә хәзер хөкем ителгән булу-булмавы (әгәр хөкем ителүе юкка чыгарылган яисә кире алынган булса, – хөкем ителүне юкка чыгару яисә кире алу датасы турында белешмәләр), кандидатның чит ил агенты яисә чит ил агенты белән аффилиацияләнгән зат булу-булмавы турында белешмәләр күрсәтелә.
5. Әлеге Тәртипнең 4 пунктында каралган гариза белән бергә түбәндәгеләр тапшырыла:
1) паспортның яисә граждан паспортын алмаштыручы документның  кандидат тарафыннан  таныкланган күчермәсе;
2) гаризада күрсәтелгән белеме, төп эш яисә хезмәт итү урыны, били торган вазыйфасы (шөгыльләренең төре) турында, ә кандидат вәкиллекле орган депутаты булып торган очракта, – шулай ук кандидатның депутат булуы турында белешмәләрне раслаучы документларның кандидат тарафыннан таныкланган күчермәләре; 
3) әгәр кандидат фамилиясен, йә исемен, йә атасының исемен үзгәрткән булса, – тиешле документларның кандидат тарафыннан таныкланган күчермәләре; 
4) Татарстан Республикасы Рәисенә муниципаль берәмлек башлыгы вазыйфасына кандидатура турында тәкъдим кертелә торган айның беренче числосына «Россия Федерациясе гражданнары сайлау хокукларының һәм референдумда катнашу хокукының төп гарантияләре турында» 2002 елның 12 июнендәге 67-ФЗ номерлы Федераль законда каралган форма буенча кандидатның, аның иренең (хатынының) һәм балигъ булмаган балаларының керемнәре күләме һәм аларның чыганаклары турында, милек хокукында аларныкы булган мөлкәте турында, шулай ук банклардагы счетлары, кертемнәре, кыйммәтле кәгазьләре турындагы белешмәләр;
5) «Дәүләт хакимияте органнарына сайлауларда, муниципаль районнар башлыкларын, муниципаль округлар башлыкларын һәм шәһәр округлары башлыкларын сайлауларда кандидатлар тарафыннан, шулай ук Россия Федерациясе субъектының югары вазыйфаи заты вазыйфасына кандидатуралар турында тәкъдимнәрне Россия Федерациясе Президентына кертүгә бәйле рәвештә сәяси партияләр тарафыннан тапшырыла торган Россия Федерациясе территориясеннән читтәге мөлкәте һәм мөлкәти характердагы йөкләмәләре турында, күчемсез мөлкәт объектлары, транспорт чаралары, кыйммәтле кәгазьләр (оешмаларның устав (тупланма) капиталларындагы катнашу өлешләре, пайлар), цифрлы финанс активлары, цифрлы валюта сатып алуга кагылышлы һәр алыш-биреш буенча чыгымнары турында белешмәләрнең дөреслеген тикшерү хакында» 2013 елның 6 июнендәге 546 номерлы Россия Федерациясе Президенты Указы белән расланган форма буенча кандидатныкы, аның иренеке (хатыныныкы) һәм балигъ булмаган балаларыныкы булган Россия Федерациясе территориясеннән читтә урнашкан күчемсез мөлкәт турында, күрсәтелгән мөлкәт сатып алынган акчаларны алу чыганаклары хакында, Россия Федерациясе территориясеннән читтә урнашкан мөлкәти характердагы йөкләмәләре турында белешмә;
6) «Дәүләт хакимияте органнарына сайлауларда, муниципаль районнар башлыкларын, муниципаль округлар башлыкларын һәм шәһәр округлары башлыкларын сайлауларда кандидатлар тарафыннан, шулай ук Россия Федерациясе субъектының югары вазыйфаи заты вазыйфасына кандидатуралар турында тәкъдимнәрне Россия Федерациясе Президентына кертүгә бәйле рәвештә сәяси партияләр тарафыннан тапшырыла торган Россия Федерациясе территориясеннән читтәге мөлкәте һәм мөлкәти характердагы йөкләмәләре турында, күчемсез мөлкәт объектлары, транспорт чаралары, кыйммәтле кәгазьләр (оешмаларның устав (тупланма) капиталларындагы катнашу өлешләре, пайлар), цифрлы финанс активлары, цифрлы валюта сатып алуга кагылышлы һәр алыш-биреш буенча чыгымнары турында белешмәләрнең дөреслеген тикшерү хакында» 2013 елның 6 июнендәге 546 номерлы Россия Федерациясе Президенты Указы белән расланган форма буенча, әгәр алыш-биреш суммасы кандидатның һәм аның иренең (хатынының) алыш-биреш башкарылганга кадәр соңгы өч елдагы гомуми кеременнән артса, соңгы өч ел эчендә җир кишәрлеге, башка күчемсез мөлкәт объекты, транспорт чарасы, кыйммәтле кәгазьләр (оешмаларның устав (тупланма) капиталларындагы катнашу өлешләре, пайлар), цифрлы финанс активлары, цифрлы валюта сатып алуга кагылышлы һәр алыш-биреш буенча кандидатның, аның иренең (хатынының) һәм балигъ булмаган балаларының чыгымнары һәм алыш-биреш башкарылган акчаларны алу чыганаклары турында белешмә;
7) муниципаль берәмлек башлыгы вазыйфасына кандидатура турында тәкъдим керткән оешма уставының әлеге оешманың даими эшләүче җитәкче органы тарафыннан таныкланган күчермәсе;
8) муниципаль берәмлек башлыгы вазыйфасына кандидатура турында тәкъдим керткән оешманың әлеге оешма уставы нигезендә мондый карар кабул итүгә вәкаләтле органы карарының әлеге оешманың даими эшләүче җитәкче органы тарафыннан таныкланган күчермәсе;
9) кандидатның шәхси мәгълүматларны эшкәртүгә ризалыгы.
6. Муниципаль берәмлек башлыгы вазыйфасына кандидатуралар турында тәкъдимнәрне алдан карау өчен Татарстан Республикасы Рәисе тарафыннан муниципаль берәмлек башлыгы вазыйфасына кандидатуралар турында тәкъдимнәрне алдан карау комиссиясе (алга таба – комиссия) төзелә.
7. Комиссиянең сан ягыннан һәм персональ составы Татарстан Республикасы Рәисе тарафыннан раслана.
8. Комиссия әлеге Тәртипнең 4 һәм 5 пунктлары нигезендә тапшырылган документларның һәм белешмәләрнең дөреслеген тикшерүне оештыра, шул исәптән тиешле дәүләт органнарына һәм башка оешмаларга билгеләнгән тәртиптә гарызнамәләр җибәрү юлы белән.
9. Кандидатлар, танышу әңгәмәсен үткәрү өчен, комиссия утырышына чакырылырга мөмкин.
10. Документларны һәм алардагы белешмәләрне тикшерү процессында аларның дөрес булмавы ачыкланган очракта, комиссия кандидатка муниципаль берәмлек башлыгы вазыйфасына аның кандидатурасының кире кагылуы турында хәбәр итә.
11. Әлеге Тәртипнең 10 пункты нигезендә кире кагылмаган кандидатларның һәркайсы буенча комиссия тарафыннан рейтинглы тавыш бирү үткәрелә.
12. Рейтинглы тавыш бирү комиссия әгъзалары тарафыннан эзлекле рәвештә кандидатларның һәркайсы буенча аерым-аерым тавыш бирүләрдән гыйбарәт.
13. Рейтинглы тавыш бирү нәтиҗәләре буенча кимендә ике һәм иң күбе биш кандидат комиссия тарафыннан Татарстан Республикасы Рәисе каравына ахыргы карар кабул итү өчен тәкъдим ителә.
14. Муниципаль берәмлек башлыгын сайлау өчен Татарстан Республикасы Рәисе тарафыннан кимендә ике кандидат раслана һәм вәкиллекле органга тәкъдим ителә.».

2 статья 

1. Әлеге Закон рәсми басылып чыккан көненнән соң 10 көн узгач үз көченә керә.
2. «Татарстан Республикасында җирле үзидарә турында» 2004 елның 28 июлендәге 45-ТРЗ номерлы Татарстан Республикасы Законының 24 статьясындагы 21 өлешенең өченче абзацы (әлеге Закон редакциясендә) муниципаль берәмлекнең вәкиллекле органы рәисе вәкаләтләрен гамәлгә ашыручы Казан шәһәре муниципаль берәмлеге башлыгына карата 2027 елның 1 гыйнварына кадәр сайланган Казан шәһәре муниципаль берәмлеге вәкиллекле органының вәкаләтләре срогы беткәнче кулланыла.


Татарстан Республикасы 
              Рәисе                                                                                            Р.Н. Миңнеханов 
